
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՍԱՀՄԱՆԵԼՈՒ ՄԱՍԻՆ
1. Անհրաժեշտությունը
Նախագծի ընդունման անհրաժեշտությունը պայմանավորված է Երևանի բուսաբանական այգու տարածքում անտառապուրակի կառուցապատման  աշխատանքների /այսուհետ՝ Աշխատանքներ/  իրականացմամբ:
Երևանի բուսաբանական այգին հիմադրվել է 1935 թվականին: Ընդհանուր տարածքը 80հա՝ 1100 բուսատեսակով: Այգին ՀՀ ԳԱԱ Բուսաբանության ինստիտուտի կազմում ընդգրկված գիտական, էկոկրթական, ուսումնական և ռեկրեացիոն նշանակության հաստատություն է, որի գործունեության հիմնական նպատակն է երկրագնդի տարբեր բուսաաշխարհագրական տարածաշրջաններից բարձր գեղազարդ և տնտեսապես արժեքավոր բուսատեսակների ներմուծումը, ցուցադրական գիտական հավաքածուների ստեղծումը, էկոլոգիական նոր պայմաններին դրանց հարմարվողականության բացահայտումը, առավել հարմարված տեսակները քաղաքների և բնակավայրերի կանաչապատման մեջ ներդրումը:
Աշխատանքների իրականացման 1-ին փուլով նախատեսվում է իրականացնել 18.05.2023 թվականին կնքված N ԵՔ-ԲՄԱՇՁԲ-23/59 պայմանագրով նախատեսված աշխատանքների շուրջ 5.5%-ը: 
[bookmark: _GoBack]Այսպիսով առաջարկում ենք 250,000.0 հազար դրամ գումարը  վերաբաշխել՝ Հայաստանի Հանրապետության 2022 թվականի պետական բյուջեով Հայաստանի Հանրապետության տարածքային կառավարման և ենթակառուցվածքների նախարարության «1049 Ճանապարհային ցանցի բարելավում» ծրագրի «21012 Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» միջոցառումից: 
2. Ընթացիկ իրավիճակը և խնդիրները
           Երևանի բուսաբանական այգին գտնվում են անբարեկարգ վիճակում և ըստ էության կորցնում է իր նշանակությունը Երևանի քաղաքի բնակիչների համար: 

3. Կարգավորման նպատակը և բնույթը
Քաղաքային նշանակություն ունեցող ծրագիրը նպատակ է հետապնդում Երևան քաղաքում կարգավորելու՝ կենսական, մշակութային, զբոսաշրջային, կանաչ գոտիների արդիականացման, ճարտարապետական  բնույթի խնդիրներ:
4. Նախագծի մշակման գործընթացում ներգրավված ինստիտուտները և անձինք
Երևանի քաղաքապետարան
5. Ակնկալվող արդյունքը
	Նախագծի ընդունման արդյունքում Երևանի բուսաբանական այգու տարածքում անտառապուրակի կառուցապատումը և շրջակա տարածքի բարեկարգումը կստեղծի նոր մշակութային և զբոսաշրջային գոտի, որը կդառնա երևանցիների և զբոսաշրջիկների սիրելի վայրերից մեկը, կնպաստի կանաչ գոտիների արդիականացմանը և միաժամանակ լիարժեք կծառայի Երևան քաղաքի բնակիչներին: 
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
7. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ.Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություններ
Նախագծի ընդունումը բխում է ՀՀ Կառավարության 18.08.2021թ. «Հայաստանի Հանրապետության կառավարության 2021-2026 թվականների ծրագրի մասին» թիվ 1363-Ա որոշմամբ հաստատված Հավելված-ի 2.5, 4.9 կետերի ոլորտային միջոցառումների իրականացումից: 
